11) кырымалӧ Коми Республикаса ӧти нырвизя муниципальнӧй юкӧнъясын (монокаръясын) лӧсьӧдан социальнӧй да экономика боксянь водзынджык сӧвмысь мутасын уджалӧм йылысь артмӧдчӧмъяс;
12) дасьтӧ да сетӧ Россия Федерацияса экономика сӧвмӧдан министерствоӧ, контроль нуӧдысь канму органъясӧ Коми Республикаса ӧти нырвизя муниципальнӧй юкӧнъясын (монокаръясын) лӧсьӧдан социальнӧй да экономика боксянь водзынджык сӧвмысь мутасын уджалӧм йылысь отчётносьтъяс;
13) котыртӧ Коми Республикаса ӧти нырвизя муниципальнӧй юкӧнъясын (монокаръясын) лӧсьӧдан социальнӧй да экономика боксянь водзынджык сӧвмысь мутасъясын проектъяс збыльмӧдӧм могысь лоны вермана инвесторъясӧс корӧм серти удж;
14) пӧртӧ олӧмӧ Коми Республикаса ӧти нырвизя муниципальнӧй юкӧнын (монокарын) лӧсьӧдан социальнӧй да экономика боксянь водзынджык сӧвмысь мутасын удж збыльмӧдӧм йылысь артмӧдчӧмъяс кырымалӧм вылӧ Заявкаяс видлалан комиссиялысь уджсӧ могмӧдӧм серти могъяс.
9.5.2. Коми Республикаса Арктика зона социальнӧй да экономика боксянь сӧвмӧдан юкӧнын:
1) дасьтӧ да сетӧ Коми Республикаса Юралысьлы, Коми Республикаса Веськӧдлан котырӧ, федеральнӧй канму власьт органъясӧ Коми Республикаса Арктика зона социальнӧй да экономика боксянь сӧвмӧдӧм йылысь юӧр чукӧртан-донъялан материалъяс;
2) Коми Республикаса олӧмӧ пӧртысь власьт органъяслысь, Коми Республикаса меставывса асвеськӧдлан органъяслысь вӧзйӧмъясӧ тӧд вылӧ босьтӧмӧн дасьтӧ да сетӧ Коми Республикаса Веськӧдлан котырӧ, федеральнӧй олӧмӧ пӧртысь власьт органъясӧ Коми Республикаса Арктика зона мутасъяс серти ӧткымын мытшӧд разьӧм йылысь вӧзйӧмъяс;
3)  отсалӧ дасьтыны да пӧртны олӧмӧ  Коми Республикаса Арктика зонаын выль инвестиция проектъяс; 
4) дасьтӧ да сетӧ Коми Республикаса Веськӧдлан котырӧ, федеральнӧй олӧмӧ пӧртысь власьт органъясӧ Россия Федерацияса Арктика зонаӧ пырысь мутасъясын канмусянь ладмӧдан мераяс серти вӧзйӧмъяс, а сідзжӧ Коми Республикаса Арктика зона мутасын найӧс збыльмӧдӧмсӧ бурмӧдан мераяс;
5) ӧтув уджалӧ Россия Федерацияса Веськӧдлан котыркӧд, Россия Федерацияса экономика сӧвмӧдан министерствокӧд Арктика сӧвмӧдан юалӧмъяс серти канму комиссияса уджын Коми Республикалӧн участвуйтан юалӧмъяс серти, кутшӧмӧс вынсьӧдӧма Россия Федерацияса Веськӧдлан котырлӧн 2015 во рака тӧлысь 14 лунся 431-р №-а тшӧктӧмӧн;
6) пӧртӧ олӧмӧ Коми Республикаса  олӧмӧ пӧртысь власьт органъяслысь, Коми Республикаса меставывса асвеськӧдлан органъяслысь Коми Республикаса Арктика зонаын социальнӧй да экономика боксянь сӧвмӧдан, инвестицияяс кыскан да инвестиция проектъяс збыльмӧдан юалӧмъяс серти координаторлысь могъяс;
7) котыртӧ Россия Федерацияса Арктика зона сӧвмӧдан юалӧмъяс серти делӧвӧй мероприятиеясын (форумъясын, съездъясын, конференцияясын) Коми Республикалысь участвуйтӧмсӧ;
8) котыртӧ Арктика сӧвмӧдан юалӧмъяс серти канму комиссияса Президиумлӧн заседаниеясын да уджалан группаясын Коми Республикаӧс петкӧдлысьяслысь участвуйтӧмсӧ;
9) пӧртӧ олӧмӧ “Воркута кар комплекснӧя градоэкономическӧя вежӧм” уджтас дасьтӧм серти уджалан группалысь уджсӧ могмӧдан могъяс, кутшӧмӧс лӧсьӧдӧма Коми Республикаса Веськӧдлан котырлӧн 2017 во ода-кора тӧлысь 16 лунся 214-р № тшӧктӧмӧн.
9.6. Мусир, биару, горноруднӧй, из шом, кокни промышленносьт, вӧр промышленнӧй комплекс, машина вӧчӧм, стрӧитчан материал, изделие да конструкцияяс промышленносьт юкӧнын:
1) Коми Республикаса промышленнӧй юкӧн серти мониторинг нуӧдӧм да сійӧс видлалӧм подув вылын дасьтӧ Коми Республикаын промышленнӧй производстволӧн ӧнія серпас да сійӧс сӧвмӧдан нырвизьяс йылысь юӧр чукӧртан-донъялан ӧтувъя материалъяс, дасьтӧ да сетӧ Коми Республикаса Веськӧдлан котырӧ промышленнӧй производство да инвестиционно-производственнӧй инфраструктура сӧвмӧдӧм серти вӧзйӧмъяс;
2) нуӧдӧ федеральнӧй олӧмӧ пӧртысь власьт органъяскӧд, Россия Федерацияса субъектъяслӧн олӧмӧ пӧртысь власьт органъяскӧд, Коми Республикаса  олӧмӧ пӧртысь власьт органъяскӧд да Коми Республикаын меставывса асвеськӧдлан органъяскӧд ӧтвылысь Коми Республикаын промышленнӧй производство сӧвмӧдӧм вылӧ веськӧдӧм уджтасъяс да проектъяс збыльмӧдӧм серти мероприятиеяс;
3) дасьтӧ да сетӧ Коми Республикаса Веськӧдлан котырӧ артмӧдчӧм (сёрнитчӧм) балаяс, кутшӧмъясӧс кырымалӧны Коми Республикаса Веськӧдлан котыр да мусир, биару, горноруднӧй, из шом, кокни промышленносьт, вӧр промышленнӧй комплекс, машина вӧчӧм, стрӧитчан материал, изделиеяс да конструкцияяс промышленносьт организацияяс костын, да на дорӧ сёрнигижӧдъяс;
4) дасьтӧ да сетӧ Коми Республикаса Веськӧдлан котырӧ артмӧдчӧмъяс (сёрнитчӧмъяс) олӧмӧ пӧртӧм йылысь юӧр, кутшӧмъясӧс кырымалӧны Коми Республикаса Веськӧдлан котыр да мусир, биару, горноруднӧй, из шом, кокни промышленносьт, вӧр промышленнӧй комплекс, машина вӧчӧм, стрӧитчан материал, изделиеяс да конструкцияяс промышленносьт организацияяс костын, да на дорӧ сёрнигижӧдъяс;
5) дасьтӧ да сетӧ Коми Республикаса Веськӧдлан котырӧ мусир, биару, горноруднӧй, из шом, кокни промышленносьт, вӧр промышленнӧй комплекс, машина вӧчӧм, стрӧитчан материал промышленносьт, изделие да конструкция, транспорт юкӧнын артмӧдчӧмъяс да на дорӧ сёрнигижӧдъяс олӧмӧ пӧртӧм йылысь отчёт, кутшӧмъясӧс кырымалӧны Коми Республикаса Веськӧдлан котыр да Россия Федерацияса субъектъяс  костын;
6) артмӧдӧ Коми Республикаса топливно-энергетическӧй комплекс объектъяс лыддьӧг, кутшӧмъясӧс колӧ пыртны категорияяс улӧ;
7) бӧрйӧ верктуя инвестиция проектъяс збыльмӧдӧм вылӧ заявкаяс Коми Республика мутасын вӧр вӧдитан юкӧнын; 
8) ладмӧдӧ Коми Республикаса олӧмӧ пӧртысь власьт органъяслысь да Коми Республикаын меставывса асвеськӧдлан органъяслысь предприятиеяскӧд да организацияяскӧд природнӧй биаруӧн моторнӧй ломтас пыдди вӧдитчӧмсӧ паськӧдӧм вылӧ веськӧдӧм мероприятиеяс збыльмӧдан ӧтувъя удж;
9) дасьтӧ мупытшса озырлун: углеводороднӧй сырьё да из шом (водзӧ – мупытшса озырлун) куйлӧдъяс перйӧм вылӧ проектнӧй да техническӧй документация сӧгласуйтӧм серти вӧзйӧмъяс;
10) нуӧдӧ мупытшса озырлун куйлӧдъяс перъян серпас серти мониторинг, дасьтӧ вӧзйӧмъяс сы серти, кыдзи му пытшкӧсӧн вӧдитчысьяс збыльмӧдісны проектно-техническӧй и технологическӧй документация; 
11) участвуйтӧ Коми Республикаса топливно-энергетическӧй балаяс лӧсьӧдӧмын;
12) отсалӧ пыртны Коми Республикаса вӧр промышленносьт предприятиеяс вылын вӧрӧн зумыда веськӧдлӧмсӧ ас кӧсйӧм серти сертифицируйтӧм;
13) нуӧдӧ Коми Республика мутасын сьӧд кӧртулов, рӧма кӧртулов жуглас чукӧртӧм, видзӧм, переработайтӧм да иналӧм вылӧ лицензияяслысь реестр.
9.7. Транспорт юкӧнын: 
1) кырымалӧ Коми Республикаса республиканскӧй сьӧмкудйысь муниципальнӧй районъясса (кар кытшъясса) сьӧмкудъяслы сынӧд транспорт организацияяслы, кодъяс новлӧдлӧны ветлысь-мунысьясӧс сынӧд транспортӧн муниципалитетъяс пытшкын Коми Республика мутасын сьӧкыда воӧдчан олан пунктъясӧдз, воштан чӧжӧс бергӧдӧм вылӧ субсидияяс сетӧм йылысь артмӧдчӧмъяс;
2) вынсьӧдӧ Коми Республикаын да Ылі Войвыв районъясын да накӧд ӧткодялӧм местаясын муниципалитет костын сынӧд, пытшкӧсса вавыв транспортӧн ветлысь-мунысьясӧс новлӧдлан маршрут реестръяс, а сідзжӧ нуӧдӧ индӧм реестръяссӧ;
3) нуӧдӧ Коми Республика мутасын ветлысь-мунысьясӧс да туй кӧлуй легкӧвӧй таксиӧн новлӧдлӧм серти удж збыльмӧдӧм вылӧ сетӧм разрешениеяслысь реестр;
4) нуӧдӧ автомашина транспортӧн олысьясӧс муниципалитетъяс костын пыр ӧткодя новлӧдлан маршрут серти транспортӧн могмӧдӧмсӧ котыртӧм серти мероприятиеяс; 
5)  кырымалӧ сынӧд транспорт организацияяскӧд сёрнитчӧмъяс, медым новлӧдлыны ветлысь-мунысьясӧс да туй кӧлуй сынӧд транспортӧн муниципалитет костын Коми Республикаса Ылі Войвыв районъясын да накӧд ӧткодялӧм местаясын; сетӧ сьӧм, мый артыштӧма Коми Республикаса республиканскӧй сьӧмкудйын индӧм новлӧдлӧмсӧ збыльмӧдігӧн воштан чӧжӧс бергӧдӧм вылӧ; 
6) кырымалӧ пытшкӧсса вавыв транспорт организацияяскӧд сёрнитчӧмъяс, медым новлӧдлыны ветлысь-мунысьясӧс пытшкӧсса вавыв транспортӧн Коми Республика мутасын муниципалитет костын; сетӧ сьӧм, мый артыштӧма Коми Республикаса республиканскӧй сьӧмкудйын индӧм новлӧдлӧмсӧ збыльмӧдігӧн воштан чӧжӧс бергӧдӧм вылӧ; 
7) кырымалӧ Коми Республикаса республиканскӧй сьӧмкудйысь муниципальнӧй районъясса (кар кытшъясса) сьӧмкудъяслы субсидияяс сетӧм йылысь артмӧдчӧмъяс, медым бергӧдны ювыв транспорт организацияяслы воштан чӧжӧс, кодъяс збыльмӧдӧны Коми Республика мутасын муниципалитет пытшкын ювыв транспортӧн ветлысь-мунысьясӧс новлӧдлӧм;
8) кырымалӧ Коми Республикаса республиканскӧй сьӧмкудйысь сынӧд транспорт организацияяслы Коми Республика мутассянь ветлысь-мунысьясӧс дінмуын сынӧдті новлӧдлӧм вылӧ субсидияяс сетӧм йылысь артмӧдчӧмъяс;
9) нуӧдӧ Министерстволӧн компетенцияын Коми Республикаса канму киын кутан аэропортъяс да (либӧ) аэродромъяс, вертодромъяс, гражданскӧй авиациялы пуксян площадкаяс, а сідзжӧ ювыв портъяс, кӧні меститчӧма Коми Республикаса канму киын кутан эмбур, уджӧдӧмсӧ сӧвмӧдӧм да котыртӧм серти удж;
10) дасьтӧ Коми Республика мутасын кар матігӧгӧрын кӧртулов туй транспортӧн олысьясӧс транспортӧн могмӧдӧмсӧ котыртӧм вылӧ сёрнитчӧм бала, дасьтӧ Коми Республика мутасын кар матігӧгӧрын ветлысь-мунысьясӧс новлӧдлігӧн кӧртулов туй транспорт организацияяслы чӧжӧсын воштӧмсӧ компенсируйтӧм вылӧ сёрнитчӧм бала, сетӧ сьӧм, мый артыштӧма Коми Республикаса республиканскӧй сьӧмкудйын Коми Республика мутасын кар матігӧгӧрын кӧртулов туй транспортӧн ветлысь-мунысьясӧс новлӧдлігӧн кӧртулов туй транспорт организацияяслы чӧжӧсын воштӧмсӧ компенсируйтӧм вылӧ;
11) дасьтӧ сёрнитчӧм бала, медым котыртны олысьясӧс кӧртулов туй транспортӧн поездъясын ылӧ мунысь маршрутъяс серти, кутшӧмъяс могмӧдӧны ветлысь-мунысьясӧс социальнӧй тӧдчанлуна новлӧдлӧмсӧ, дасьтӧ сёрнитчӧм бала, медым компенсируйтны маршрутъяс серти, кутшӧмъяс могмӧдӧны ветлысь-мунысьясӧс социальнӧй тӧдчанлуна новлӧдлӧмсӧ, Коми Республика мутасын ылӧ мунысь ветлысь-мунысьясӧс новлӧдлӧмысь кӧртулов туй транспорт организацияяслысь чӧжӧсын воштӧмсӧ, сетӧ сьӧм, мый артыштӧма Коми Республикаса республиканскӧй сьӧмкудйын ылӧ мунысь поездъясын кӧртулов туй транспортӧн ветлысь-мунысьясӧс новлӧдлӧмысь кӧртулов туй транспорт организацияяслы чӧжӧсын воштӧмсӧ компенсируйтӧм вылӧ;
12) кырымалӧ сёрнитчӧмъяс, медым вештыны убыткасӧ Коми Республика мутасын этша уджӧдан кӧртулов туй линияяс уджӧдӧмысь; сетӧ сьӧм, мый артыштӧма Коми Республикаса республиканскӧй сьӧмкудйын Коми Республика мутасын этша уджӧдан кӧртулов туй линияяс уджӧдӧмысь убыткасӧ мыйтакӧ компенсируйтӧм вылӧ;
13) пыртӧ Коми Республикаын меставывса асвеськӧдлан органъяскӧд сӧгласуйтӧмӧн Коми Республикаса Веськӧдлан котырӧ кар матігӧгӧрын поездъяслысь маршрут лыддьӧгсӧ, кутшӧм эм, вежӧм да содтӧм серти, ылӧ мунан пассажирскӧй поездъяслысь, кутшӧмъяс могмӧдӧны ветлысь-мунысьясӧс социальнӧй тӧдчанлуна новлӧдлӧмсӧ, содтӧд рейсъяс индыны либӧ дугӧдны коланлун серти вӧзйӧмъяс;
14) нуӧдӧ олысьясӧс транспортӧн нуан-ваян серпас серти мониторинг да прогнозируйтӧ сійӧс сы могысь, медым тӧдмавны олысьяслысь ветлысь-мунысьясӧс да туй кӧлуй автомашина транспортӧн пыр ӧткодя новлӧдлӧмын коланлунъяссӧ (водзӧ – пыр ӧткодя новлӧдлӧм);
15) ӧтув уджалӧ федеральнӧй олӧмӧ пӧртысь власьт органъясса мутас органъяскӧд, Россия Федерацияса субъектъяслӧн канму власьт органъяскӧд, меставывса асвеськӧдлан органъяскӧд, дінмукостса да войтыркостса организацияяскӧд пыр ӧткодя новлӧдлӧм йылысь юалӧмъяс серти;
16) дасьтӧ да сетӧ Коми Республикаса Веськӧдлан котырӧ пыр новлӧдлӧмсӧ планируйтан документ дасьтан пӧрадок бала; 
17) вынсьӧдӧ пыр новлӧдлан муниципалитеткостса маршрутъяс урчитан, вежан, дугӧдан пӧрадок (сы лыдын подувъяс, мый серти ӧткажитӧны урчитны либӧ вежны тайӧ маршрутъяссӧ, подувъяс, мый серти дугӧдӧны тайӧ маршрутъяссӧ);
18) дасьтӧ да сетӧ Коми Республикаса Веськӧдлан котырӧ веськӧдлытӧм тарифъяс серти пыр новлӧдлан муниципалитеткостса ӧти либӧ некымын маршрутын новлӧдлӧм йылысь эскӧдангижӧд босьтан инӧд вылӧ восьса конкурсын участвуйтӧм могысь заявкаяслысь муртӧсъяс донъялан шкала вынсьӧдӧм йылысь Коми Республикаса Веськӧдлысь котырлысь инӧда акт бала;
19) урчитӧ веськӧдлытӧм тарифъяс серти пыр новлӧдлан муниципалитеткостса маршрутъясын пыр ӧткодя новлӧдлӧм дорӧ корӧмъяс ;
20) дасьтӧ да сетӧ Коми Республикаса Веськӧдлан котырӧ Коми Республикаса Веськӧдлысь котырлысь инӧда акт бала сы йылысь, мый вынсьӧдӧма сувтланінъяслысь лыддьӧг (сы лыдын автовокзал либӧ автостанция мутасъясын), кутшӧмъясӧн позьӧ вӧдитчыны медводдза сувтланінъясӧн да (либӧ) бӧръя сувтланінъяс пыдди пыр новлӧдлан дінмукостса маршрутъяс вылын пыр новлӧдлан нырвизьяс серти да тайӧ сувтланінъяс дорӧ матыстчан туйяс серти; 
21) дасьтӧ да сетӧ Коми Республикаса Веськӧдлан котырӧ Коми Республикаса Веськӧдлан котырӧ инӧда акт бала сы йылысь, мый вынсьӧдӧма транспорт средствояслӧн экологическӧй характеристикаяс дорӧ корӧмъяс, кутшӧмъясӧн вӧзйӧны вӧдитчыны Коми Республика мутасын пыр новлӧдлӧмъяс дырйи; 
22) урчитӧ пыр новлӧдлан муниципалитеткостса маршрутъяс реестрӧ пыр новлӧдлан сикас вежӧм йылысь тӧдмӧгъяс пыртан пӧрадок, мый збыльмӧдӧны пыр новлӧдлан муниципалитеткостса маршрутын;
23) урчитӧ “Россия Федерацияын автомашина транспортӧн да карса мувыв электрическӧй транспортӧн ветлысь-мунысьясӧс да туй кӧлуй пыр ӧткодя новлӧдлӧмсӧ котыртӧм йылысь да Россия Федерацияса ӧткымын оланпастэчас актӧ вежсьӧмъяс пыртӧм йылысь” Федеральнӧй оланпаслӧн 38 статьяса 1 юкӧнын индӧм ветлысь-мунысьясӧс пуксьӧдан да чеччӧдан местаяс сӧгласуйтан пӧрадок;
24) йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтын пыр новлӧдлан маршрутъяс, перевозчикъяс, ветлӧм вылӧ тарифъяс да кокньӧдъяс йылысь юӧр, юридическӧй кывкутысьяслысь да (либӧ) асшӧр уджалысьяслысь лыддьӧг, кодъяс Коми Республика мутасын вӧчӧны кутӧм транспорт средствояс торъя сулӧданінъясӧ вуджӧдӧм да (либӧ) найӧс видзӧм серти удж, а сідзжӧ торъя сулӧданінъяслысь лыддьӧг; 
25) нуӧдӧ Министерстволӧн компетенцияын транспорт средствояс техническӧя видлалан юкӧнын Россия Федерацияса оланпастэчас збыльмӧдӧм бӧрся мониторинг; 
26) нуӧдӧ транспорт комплекс йылысь юӧр чукӧртӧм, ӧтувтӧм да учётӧ босьтӧм серти мероприятиеяс, участвуйтӧ транспортлысь видзчысянлунсӧ могмӧдӧмын компетенцияын, мый урчитӧма “Транспортлӧн видзчысянлун йылысь” Федеральнӧй оланпасӧн, мукӧд федеральнӧй оланпасӧн да на серти примитан Россия Федерацияса мукӧд нормативнӧй инӧда актӧн.
9.8. Ортсыса экономика йитӧдъяс сӧвмӧдан юкӧнын:
1) Коми Республикаса ортсыса экономика удж сӧвмӧдӧмсӧ анализируйтӧм подув вылын дасьтӧ да сетӧ федеральнӧй власьт органъясӧ, Коми Республикаса Юралысьлы, Коми Республикаса Веськӧдлан котырӧ промышленносьт юкӧнын  Коми Республикаын ортсы экономика удж сӧвмӧдан серпас да нырвизьяс йылысь юӧр чукӧртан-донъялан материалъяс, промышленносьт юкӧнын  Коми Республикаын ортсы экономика удж сӧвмӧдан прогноз;
2) лоӧ Коми Республикаса Веськӧдлан котыр да Россия Федерацияса экономика сӧвмӧдан министерство костын ортсы экономика юкӧнын ӧтувъя удж йылысь Артмӧдчӧм збыльмӧдӧмсӧ котыртысьӧн, дасьтӧ инвестиция да экспорт проектъяс серти вӧзйӧмъяс, медым сӧвмӧдны-нуӧдны найӧс индӧм Артмӧдчӧм серти;
3) ӧтув уджалӧ суйӧрсайса канмуясын Россия Федерацияӧс вузасян петкӧдланінъяскӧд Коми Республикаса ортсы экономика да предпринимательство удж нуӧдысь субъектъяс сӧвмӧдан юалӧмъяс серти;
4) ӧтув уджалӧ Федеральнӧй таможеннӧй службаса Рытыв-Войвыв таможеннӧй веськӧдланінкӧд Коми Республикаса ортсыса вузӧс да Коми Республикаса ортсы экономика йитӧдъясын участвуйтысьяс серти юӧр да мыччӧдъяс босьтан юалӧмъяс серти; 
5) Коми Республикаса Веськӧдлан котырӧн урчитӧм пӧрадокын Коми Республикаса олӧмӧ пӧртысь власьт мукӧд органкӧд ӧтвылысь котыртӧ презентационнӧй да делӧвӧй мероприятиеяс, кутшӧмъясӧс нуӧдӧны суйӧрсайса уджъёртъяслӧн участвуйтӧмӧн;
6) Коми Республикаса олӧмӧ пӧртысь власьт мукӧд органкӧд ӧтвылысь дасьтӧ Коми Республикаӧс петкӧдлысьяслӧн выставкаяс да ярмангаяс серти мероприятиеясын, уджалан группаясын, правительствокостса комиссияясын участвуйтӧм серти вӧзйӧмъяс, кутшӧмъясӧс нуӧдӧны суйӧр сайын да (либӧ) суйӧрсайса уджъёртъяслӧн участвуйтӧмӧн;
7) дасьтӧ Коми Республикаса Веськӧдлан котыр да суйӧрсайса канмуяс, Россия Федерацияса субъектъяс костын артмӧдчӧмъяс кырымалӧм да збыльмӧдӧм серти вӧзйӧмъяс.
9.9. Пӧртӧ олӧмӧ канму контроль серти могъяс:
1) Коми Республика мутасын сьӧд кӧртулов, рӧма кӧртулов жуглас чукӧртӧм, видзӧм, переработайтӧм да иналӧм серти удж нуӧдігӧн лицензионнӧй корӧмъясӧ кутчысьӧм бӧрся лицензионнӧй контроль;
2) Коми Республика мутасын ветлысь-мунысьясӧс да туй кӧлуй легкӧвӧй таксиӧн новлӧдлӧм бӧрся дінмуын канму контроль.
9.10. Дасьтӧ да сетӧ Коми Республикаса Юралысьлы, Коми Республикаса Веськӧдлан котырӧ мусир, биару, горноруднӧй, из шом, кокни промышленносьт, вӧр промышленнӧй комплекс, машина вӧчӧм, стрӧитчан материал, изделиеяс да конструкцияяс промышленносьт, транспорт, канму-аспом уджъёртасьӧм, инвестиция да инновация удж юкӧнын Коми Республикаса оланпас да мукӧд нормативнӧй инӧда акт балаяс.
9.11. Дасьтӧ Коми Республикаса Веськӧдлан котыр да кредитнӧй организацияяс костын ёртасьӧм йылысь артмӧдчӧм балаяс.
9.12. Нуӧдӧ кредитнӧй организацияяскӧд ёртасьӧм йылысь артмӧдчӧмъяс збыльмӧдӧм бӧрся мониторинг.
9.13. Дасьтӧ кредитнӧй организацияяскӧд ёртасян серти нырвизьяс сӧвмӧдӧм да бурмӧдӧм серти вӧзйӧмъяс.
9.14. Дасьтӧ да збыльмӧдӧ Коми Республикаса канму уджтасъяс, мусир, биару, горноруднӧй, из шом, кокни промышленносьт, вӧр промышленнӧй комплекс, машина вӧчӧм, стрӧитчан материал, изделиеяс да конструкцияяс промышленносьт, транспорт юкӧнын мукӧд мероприятие, мукӧд урчитӧм удж юкӧнын.
9.15. Дасьтӧ да сетӧ Коми Республикаса экономика сӧвмӧдан министерствоӧ: 
1) Коми Республикаӧс социально-экономическӧя сӧвмӧдан прогнозъяс дасьтӧм вылӧ вӧзйӧмъяс; 
2) Коми Республикаӧс социально-экономическӧя сӧвмӧдан стратегия дасьтӧм вылӧ вӧзйӧмъяс;
3) Россия Федерацияӧс стратегическӧя сӧвмӧдан нырвизьяс серти проектъясӧн веськӧдланногъяссӧ збыльмӧдӧм йылысь вӧзйӧмъяс;
4) мероприятиеяс збыльмӧдӧм серти вӧзйӧмъяс да юӧр, кутшӧмъясӧс веськӧдӧма “Экономикаын дыр кадся канму политика йылысь” Россия Федерацияса Президентлӧн 2012 во ода-кора тӧлысь 7 лунся 596 №-а Индӧдӧн урчитӧм петкӧдласъясӧдз воӧдчӧм вылӧ.
9.16. Пӧртӧ олӧмӧ:
1)  Коми Республикаса банкъяс сӧветлӧн уджӧн котыртӧмӧн веськӧдлӧм да сійӧс ладмӧдӧм серти могъяс;
2) бизнес нуӧдӧмсӧ кокньӧдан торъя мога модельяс пыртӧм да Коми Республикалысь инвестиция сибыдлун кыпӧдӧм серти Коми Республикаса олӧмӧ пӧртысь власьт органъяслысь уджсӧ ладмӧдӧм серти могъяс;
3) Коми Республика мутасын вӧрӧн вӧдитчан юкӧнын верктуя инвестиция проектъяс серти заявкаяс бӧръян да отчётъяс видлалан ведомствокостса комиссиялысь удж котыртӧм серти могъяс;
4) инвестиция, инновация да банкса удж сӧвмӧдан юалӧмъяс серти, сы лыдын кредитнӧй организацияяскӧд вына артмӧдчӧмъяс збыльмӧдӧм, да Министерстволӧн уджӧ пырысь мукӧд юалӧм серти сӧвещаниеяс, уджалан группаяс, семинаръяс, презентационнӧй да мукӧд мероприятие нуӧдан уджъяс котыртӧм серти могъяс;
5) могъяссӧ сы могысь, медым котыртӧмӧн да техническӧя могмӧдны;
Коми Республикаын инвестиция климат бурмӧдан сӧветлысь уджсӧ;
Коми Республикаын инфраструктура проектъяс збыльмӧдігӧн канму-аспом уджъёртасян ногъяс сӧвмӧдан юалӧмъяс серти уджалан группалысь уджсӧ;
система лӧсьӧдысь предприятиеяскӧд да дінму тӧдчанлуна предприятиеяскӧд уджалігӧн экономика юкӧнын Коми Республикалысь интересъяссӧ доръян юалӧмъяс серти дінму уджалан группалысь уджсӧ;
Министерство бердын инвестиция проектъяс бӧрйӧм серти ведомствокостса комиссиялысь уджсӧ;
6) Коми Республикаса олӧмӧ пӧртысь власьт мукӧд органкӧд ӧтвылысь импорт вежӧм серти отраслевӧй план лӧсьӧдӧм да збыльмӧдӧм серти;
7) Коми Республикаса олӧмӧ пӧртысь власьт мукӧд органкӧд ӧтвылысь Коми Республика мутасын челядьлы вузӧс серти индустрия сӧвмӧдан стратегия збыльмӧдан мероприятиеяслысь план лӧсьӧдӧм да збыльмӧдӧм серти;
8) Коми Республикаын уджын верманлунсӧ ёнмӧдӧм, вӧчны уна вермана уджалан местаяс лӧсьӧдӧм да выльмӧдӧм, Коми Республикаын уджын верманлунсӧ ёнмӧдан петкӧдласъясӧдз воӧдчӧм серти Коми Республикаса олӧмӧ пӧртысь власьт органъяслысь уджсӧ бурмӧдӧм, ладмӧдӧм йылысь вӧзйӧмъяс дасьтӧм серти могъяс.
9.17.  Дасьтӧ да сетӧ Коми Республикаса Веськӧдлан котырӧ, а сідзжӧ йӧзӧдӧ “Ӧтуввез” юӧртан да  телекоммуникация везйын Коми Республикаса Веськӧдлан котырлӧн официальнӧй сайтын Коми Республикалӧн банкса секторын серпас йылысь юӧр чукӧртан-донъялан материалъяс юӧра бюллетень да Россия Федерацияса шӧр банклӧн Коми Республикаса национальнӧй банклӧн сьӧм-кредитнӧй йитӧдъясын серпас йылысь справкаяс подув вылын.
9.18. Пӧртӧ олӧмӧ юӧрӧн да могмӧдӧм “Ӧтуввез” юӧртан да  телекоммуникация везйын Министерстволӧн официальнӧй сайтын да йӧзӧс юӧртан средствоясын Министерстволӧн уджын тӧдчана нырвизьясӧн тӧдмӧдан юӧр йӧзӧдӧм серти могъяс.
9.19. Нуӧдӧ мероприятиеяс:
1) Коми Республикаса оланпастэчасӧн урчитӧм уджмогъяс серти олысьясӧс да мутасъяс виччысьтӧмторъясысь видзан юкӧнын;
2) Министерствоын гуся юӧр ресурсъяс, сы лыдын аспас, а сідзжӧ канму гуся тӧдмӧгъяс дорйӧм серти; 
3) Министерствоын юӧр техническӧя видзӧм серти; 
4) Министерствоын пӧжарысь видзчысянлун мераясӧн могмӧдӧм серти; 
5) Министерствоын гражданскӧй оборона серти Коми Республикаын гражданскӧй оборона котыртӧм да нуӧдӧм йылысь положение серти, мый вынсьӧдӧма Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн; 
6) Коми Республика мутасын удж видзан юкӧнын канму политикалысь медшӧр нырвизьяс олӧмӧ пӧртӧм серти сійӧ компетенцияын, кутшӧмӧс урчитӧма “Удж видзан юкӧнын ӧткымын юалӧм йылысь” Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а шуӧмӧн; 
7) Коми Республикаын терроризмлы паныд удж нуӧдысь комиссиялӧн помшуӧмъяс серти терроризмысь да экстремизмысь ӧлӧдӧм, наысь колясъяс чинтӧм серти. 
